
 
 

REZIME CHANJMAN YO NAN 
TRIBINAL SANTE OATH 

 
Nan jou k ap 1ye jiyè 2015, nouvo règ ki detèmine pwosedi yo nan Tribinal Sante 
OATH ap antre anvigè. Gen yon ti kantite chanjman ki rezime anba la a. Nouvo règ 
yo endike nan Tit 48 Chapit 6 Règ Vil New York [Rules of the City of New York 
(“RCNY”)]. Ou kapab jwenn yo sou sitwèb http://www.nyc.gov/oath.  
 

N ap Tande Ka sou Sante yo nan Divizyon Odyans OATH 
 
Divizyon Odyans ki fèk kreye a pral fè odyans yo sou vyolasyon Depatman Sante ak 
Sante Mantal bay, ak lòt ajans yo tou. 
 

Si Ou Pa Prezante Nan Yon Odyans 
 
Ou Dwe Prezante Nan Moman Ki Endike Sou Avi pou Vyolasyon Ou 
Si avi pou vyolasyon an montre yon lè ak yon dat pou lè ou dwe prezante a, ou dwe 
prezante nan lè sa a. 
 
Si ou pa Prezante Sa ap Lakòz ou Anba yon Desizyon Otomatik pou Vyolasyon 
ak Sanksyon 
Si ou pa prezante pou yon odyans, n ap pran yon desizyon-pa-kontimas otomatik kont 
ou otomatikman, kote n ap jwenn ou fè vyolasyon an epi n ap enpoze sanksyon an 
kont ou. 
 
N ap Akòde Sèlman Mosyon Pou Anile Desizyon-pa-Kontimas la  
Si ou pa prezante nan odyans ou, epi nou akòde demann ou pou anile yon desizyon-
pa-kontimas, ou dwe prezante nan nouvo odyans ki pwograme a. Nou p ap akòde ou 
yon lòt mosyon pou anile desizyon an sof si gen sikonstans eksepsyonèl yo. 
 

Yon Demann pou Repwograme Anvan Dat Odyans lan 
  

Oumenm ak ajans ki te ba ou avi pou vyolasyon an oswa papye pou prezante nan 
odyans lan ap gen pèmisyon pou fè yon demann pou repwograme odyans lan nenpòt 
lè anvan odyans lan. Apre sa, se ofisye odyans lan ki dwe pran desizyon sou nenpòt 
demann pou yon nouvo dat odyans lan. 

Demann Pou Enspektè Patisipe Nan Odyans Lan 
 
Demann Pou Prezans Enspektè Ki Fèt 3 Jou Davans 
Si ou vle enspektè ki nan dosye ou patisipe nan odyans ou, ou ka fè demann lan alekri 
apeprè nan 3 jou anvan odyans lan.  
 
N ap Akòde Ajounman yo Sèlman De Fwa Pou Prezans Enspektè 
Si enspektè a pa prezante selon demann ou, epi odyans lan te deja ajoune de fwa pou 
enspektè, odyans lan p ap ajoute yon twazyèm fwa. Olye sa, odyans lan ap fèt san 
prezans enspektè a. 

  
Reprezantasyon 

 
Gen kèk nouvo règ ki detèmine reprezantan anrejistre nan Divizyon Odyans yo. Si ou 
se yon reprezantan, ou dwe abitye ou avèk nouvo règ yo. Ou kapab jwenn règ yo nan 
48 RCNY §6-23 and §6-24. Règ sa yo gen ladan moun ki dwe anrejistre oswa ki pa 
dwe anrejistre, eliminasyon frè pou peye pou anrejistre, egzijans pou re-anrejistre cha 
ane, egzijans pou reprezantan yo gen ase resous pou fè odyans yo, ak règ detaye sou 
move konduit ak fason n ap jere move konduit la. 
 

Tan Pou Fè Yon Kontestasyon 
 

Nou kapab pwolonje tan pou ou fè yon kontestasyon si ou mande yon kopi 
anrejistreman odyans lan, oswa si ou kapab pwouve li pa t posib pou ou pou fè 
kontestasyon an alè.  
 

OATH P ap Egzije Frè pou Peye pou Peman Anreta 
 
OATH p ap egzije yon frè $50 dola pou sanksyon ak $100 dola pou peman anreta. Sa 
pa vle di lòt ajans k ap resevwa peman yo p ap enpoze enterè oswa lòt sanksyon. 
 

Tan Pwolonje Si Ou Itilize Sèvis Lapòs 
 
Si ou resevwa yon desizyon oswa yon lòt avi pa lapòs, tan pou reponn nan ap 
pwolonje jiska 5 jou, alaplas 7 jou. 
 

Avi pou Vyolasyon ak Papye pou Prezante ou Resevwa  
nan Kourye Regilye 

 
Nou ka voye avi pou vyolasyon ak papye pou prezante ba ou nan kourye regilye, 
alaplas kourye sètifye. 


